
	తే.	
కాంతుఁ డపరాధి యైన నాకారగుప్తిఁ, బరఁగి రతివేళ నలయించుఁ బ్రౌఢ ధీర

తాడనోగ్ర యధీర యుదగ్రకుటిల, ఫణితి యుభయాఖ్య వీరి నేర్పఱుతు వరుస.

మధ్యధీర —

	ఉ.	
మోమున ఘర్మశీకరసమూహము గానఁగ నయ్యె నిప్పు డా

రామవిహారకేలిని ధరంపడినాఁడవొ నన్నుఁ బాసి యీ

రేమదనాస్త్రఘాతముల వేఁగితొ నీయుర మెల్లఁ దద్వ్రణ

స్తోమము సోఁకి యున్నయది చొప్పడఁ గాంత యెఱుంగఁ జెప్పుమా.

మధ్యాధీర —

	శా.	
చాలుం జాలుఁ బిసాళిసేఁతలు పబాబ్జాతంబుపై మాటికిన్

వ్రాలం బోకు భవత్ప్రియానఖవిమిశ్రం బైననీవక్ష మీ

నీలస్థాపితకుట్టిమం బొరసిన న్వేధించు లే లెమ్ము నీ

బాలాసంగమసౌఖ్యవైభవము సూప న్వచ్చితే యిచ్చటన్.

మధ్యధీరాధీర —

	చ.	
పలుక వటంచు నెమిటికి బాములఁ బెట్టెదు కాంత నీపయిం

దెలియఁగఁ దప్పు లేమికిని నిన్ననఁజాలక యూరకుండినం

బలుమఱు సాపరాధుగతిఁ బల్కెద వెన్నఁడు దప్పు నీయెడం

గలుగునె యంచు నించెఁ దెలిగన్నుల నీరు లతాంగి యంతటన్.

ప్రౌఢధీర —

	చ.	
హితమతి ధూర్తభర్త కెదురేగెడునేర్పున నేకపీఠసం

గతి హరియించి పల్కుటయుఁ గ్రక్కున నెచ్చెలి కూడిగంబులం

జతురత నేర్పుచందమున జాఱఁగఁ ద్రోచి యతిప్రగల్భ యౌ

సతి యుపచారగౌరవము సల్పెడునట్లు వహించుఁ గోపమున్.

ప్రౌఢాధీర —

	చ.	
వరునిఁ గృతాపరాధుని సవారణవారణయాన యీసునం

గెరలి భుజాగుణంబుస బిగించి వతంసితసారసంబునం

గరము దమింపఁగాఁ దొడఁగెఁ గాంతుని సాంత్వనశీతలోక్తు లాం

తరనిజకోపతప్తఘృతధారకకారణవారిధారగాన్.

ప్రౌఢధీరాధీర—

	చ.	
బొమముడిపాటు జత కెనయుఁ బూని పురంధ్రులు సాపరాధు లౌ

రమణులు వేడుకొన్న ననురాగము దాల్పుదు రట్లు గాదు మ

		 ఈ పేజీలో చివరి మార్పు 3 జనవరి 2022న 22:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

